
Tawar 45 rumah untuk penjawat awam

Halimah (empat, kiri) menanam pokok sempena Majlis Pelancaran Fasa 2A Desa Impian di Bandar Tenggara.

A-  A+  (Ubah saiz teks)

KOTA TINGGI - Peluang bagi penjawat awam apabila sebanyak 45 unit rumah dalam projek Fasa 2A Desa Impian
di Bandar Tenggara akan dijual di bawah skim Perumahan Penjawat Awam 1Malaysia (PPA1M)

GoldenEnvoy SdnBhd, anak syarikat milik penuh Avillion Berhad mendapat kelulusan untuk menjual 45 dari 50
rumah teres satu tingkat yang akan dibina pada Fasa 2A.

Di bawah skim PPA1M, unit pertengahan akan dijual dengan harga RM170,000 seunit dan lot hujung (end lot)
akan dijual pada harga RM175,000 seunit.

Advertisement

Fasa 2A Desa Impian adalah sebahagian dari Fasa 2 Desa Impian, yang mempunyai keluasan seluas 14.5 ekar
dari luas keseluruhan sebesar 165 ekar yang sedang dibangunkan secara usaha sama oleh Golden Envoy Sdn
Bhd dan Lembaga Kemajuan Johor Tenggara (Kejora).  

Terdahulu, pelancaran Fasa 2A Desa Impian yang diadakan sempena Majlis Kejiranan Desa Impian itu
disempurnakan Timbalan Menteri Kesejahteraan Bandar, Perumahan dan Kerajaan Tempatan, Datuk Halimah
Mohamed Sadique.

Dalam pada itu, Halimah berkata, kejiranan Desa Impian itu dibangunkan dengan memberi penekanan terhadap
menyediakan kehidupan masyarakat yang baik dengan persekitaran kampung.

“Saya gembira dan berbesar hati kerana majlis ini mencerminkan kesepakatan antara sektor awam dan swasta,
baik di peringkat persekutuan dan negeri.  

"Kawasan komersil yang terdapat di sini juga dijangka dapat meningkatkan pertumbuhan ekonomi tempatan di
Bandar Tenggara," katanya.

Hadir sama Pengerusi Avillion, Tan Sri Dr Shamsuddin Hitam dan Pengurus Besar Kemajuan Johor Tenggara,
Norazman Othman.

Halimah berkata, pembinaan PPA1M yang termasuk dalam Fasa 2A itu dilihat satu inisiatif amat baik
untuk kesejahteraan rakyat bandar yang dilihat holistik dan komprehensif.

Beliau yang juga Ahli Parlimen Tenggara turut mengalu-alukan penyertaan agensi-agensi seperti Jabatan Bomba
dan Penyelamat Malaysia, Perbadanan Pengurusan Sisa Pepejal dan Pembersihan Awam (SWCorp) Johor, Majlis
Daerah Kota Tinggi dan Jabatan Perumahan Negara di dalam pameran sempena majlis itu.

Pada majlis sama, Halimah turut menanam pokok doa sebagai simbolik pelancaran fasa baru itu.

Pembangunan keseluruhan 165 ekar kawasan perumahan dan komersil Desa Impian ini dijangka memakan masa
selama 10 tahun.

